
W Gabra tal-gurisprudenza

SENTENZA TAL-QORTI TAL-GUSTIZZJA (It-Tmien Awla)

22 ta’ Dicembru 2022 *

“Rinviju ghal decizjoni preliminari — Direttiva 2003/96/KE — Tassazzjoni fuq prodotti energetici
u fuq l-elettriku — Ir-raba’ inc¢iz tal-Artikolu 5 — Rati tas-sisa ddifferenzjati skont l-uzu
professjonali, jew le, ta’ dawn il-prodotti — EZzenzjoni u tnaqqis ta’ taxxi fakultattivi —
Prezentazzjoni ta’ talba ghal tnaqgqis fiskali fakultattiv wara l-iskadenza tat-terminu previst ghal
dan il-ghan izda qabel l-iskadenza tat-terminu ta’ likwidazzjoni tat-taxxa kkonc¢ernata — Principju
ta’ certezza legali — Principju ta’ effettivita — Prin¢ipju ta’ proporzjonalita”

Fil-Kawza C-553/21,
li ghandha bhala suggett talba ghal decizjoni preliminari skont I-Artikolu 267 TFUE, imressqa
mill-Bundesfinanzhof (il-Qorti Federali tal-Finanzi, il-Germanja), permezz ta’ decizjoni tat-8 ta’
Gunju 2021, li waslet fil-Qorti tal-Gustizzja fit-8 ta’ Settembru 2021, fil-pro¢edura
Hauptzollamt Hamburg,
Vs
Shell Deutschland Oil GmbH,
IL-QORTI TAL-GUSTIZZJA (It-Tmien Awla),

komposta minn N. Picarra (Relatur), li gieghed jagixxi bhala President ta’ Awla, N. Jadskinen u M.
Gavalec, Imhallfin,

Avukat Generali: M. Szpunar,

Registratur: A. Calot Escobar,

wara li rat il-proc¢edura bil-miktub,

wara li kkunsidrat 1-osservazzjonijiet ipprezentati:

— ghal Hauptzollamt Hamburg, minn C. Schaade, bhala agent,

— ghal Shell Deutschland Oil GmbH, minn J. Dengler, L. Freiherr von Rummel u R. Stein,
Rechtsanwilte,

— ghall-Kummissjoni Ewropea, minn A. Armenia u R. Pethke, bhala agenti,

* Lingwa tal-kawza: il-Germaniz.

wara li rat id-de¢izjoni mehuda, wara li nstema’ I-Avukat Generali, li taqta’ -kawza minghajr
konkluzjonijiet,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-principju ta’ proporzjonalita,
bhala principju generali tad-dritt tal-Unjoni, moqri flimkien mar-raba’ in¢iz tal-Artikolu 5
tad-Direttiva tal-Kunsill 2003/96/KE tas-27 ta’ Ottubru 2003 li tirriforma l-istruttura
tal-Komunitd dwar tassazzjoni fuq prodotti energeti¢ci u elettriku (GU Edizzjoni Specjali
bil-Malti, Kapitolu 9, Vol. 1, p. 405).

Din it-talba giet ipprezentata fil-kuntest ta’ kawza bejn il-Hauptzollamt Hamburg (I-Ufficc¢ju
Princ¢ipali tad-Dwana ta’ Hamburg, il-Germanja) (iktar ’il quddiem 1-“Uffi¢¢ju Doganali”) u Shell
Deutschland Oil GmbH (iktar "il quddiem “Shell”) dwar ir-rifjut tal-Uffi¢¢ju Doganali li jezenta lil
din il-kumpannija mit-taxxa imposta fuq il-prodotti tal-energija uzati minnha bhala kombustibbli
ghal finijiet professjonali.

I1-kuntest guridiku

Id-dritt tal-Unjoni

II-premessi 3 sa 17 u 21 tad-Direttiva 2003/96 jistipulaw:

“(3) Il-funzjonijiet kif suppost tas-suq intern u s-sehh ta’ ghanijiet ta’ politiki ohra
tal-Kommunita jinhtiegu livelli minimi ta’ tassazzjoni li jkunu stabbiliti fuq livell

Kommunitarju ghall-bosta mill-prodotti tal-energija, u jinkludu l-elettriku, gass naturali u
faham.

(17) Huwa necessarju li I-Komunita tistabilixxi livelli minimi u differenti ta’ tassazzjoni skond
l-uzu ta’ prodotti ta’ energija u elettriku.

(21) Prodotti ta’ energija u elettriku uzati kemm ghall-negozju kif ukoll dawk li ma jintuzawx
ghall-negozju jistghu jigu ttrattati differenti ghall-skopijiet ta’ taxxa.”

L-Artikolu 5 ta’ din id-direttiva huwa redatt kif gej:
“Jekk kemm-il darba dawn jirrispettaw il-livelli minimi ta’ tasazzjoni kif preskritti minn din
id-Direttiva u li huma kompatibbli mal-ligi tal-Kummunita, rati differenti ta’ tassazzjoni jistghu

jigu applikati minn Stati Membri, taht kontoll fiskali, fil-kazijiet li gejjin:

[...]

— bejn uzu ghan-negozju u dak li mhuwiex, ghall-prodotti ta’ energija u elettriku li hemm
riferenza ghalihom f'L-Artikoli 9 [karburant] u 10 [elettriku].”

Skont 1-Artikolu 6 tal-imsemmija direttiva:

“Stati Membri ghandhom ikunu liberi li jpoggu fis-sehh l-ezenzjonijiet u t-tnaqgqis fil-livell ta’
tassazzjoni kif preskritti minn din id-Direttiva, jew:

[...]

(¢) permezz ta’ rifuzjoni kollha jew parti ta’ l-ammont ta’ tassazzjoni.”

Id-dritt Germaniz

L-Artikolu 54(1) tal-Energiesteuergesetz (il-Ligi dwar it-Taxxa fuq l-Energija), tal-15 ta’
Lulju 2006 (BGBI. 2006 I, p. 1534), fil-verzjoni taghha applikabbli ghall-kawza prin¢ipali (iktar il
quddiem 1-“EnergieStG”), jipprevedi li:

“Ezenzjoni fiskali tinghata fuq talba ghall-prodotti ta’ energija li jintwera li huma gew intaxxati skont
il-punti 1, 3 u 5 tal-ewwel sentenza tal-Artikolu 2(3), u li ntuzaw bhala kombustibbli ghal finijiet
professjonali jew wuzati finstallazzjonijiet li jibbenefikaw minn skema preferenzjali, fis-sens
tal-Artikolu 3, minn impriza tas-settur produttiv, fis-sens tal-punt 3 tal-Artikolu 2
tas-Stromsteuergesetz [(il-Ligi dwar it-Taxxa fuq l-Elettriku), tal-24 ta’ Marzu 1999 (BGBIL. 1999 I,
p. 378)] [...]. Madankollu, ezenzjoni fiskali ghal prodotti ta’ energija li ntuzaw ghall-produzzjoni
tas-shana tinghata biss sa fejn jigi ¢certifikat li s-shana prodotta intuzat minn impriza tas-settur
produttiv [...].”

L-Artikolu 100 tal-Verordnung zur Durchfithrung des Energiesteuergesetzes (ir-Regolament ta’
Implimentazzjoni tal-Ligi dwar it-Taxxa fuq l-Energija), tal-31 ta’ Lulju 2006 (BGBIL. 2006 I,
p. 1753, iktar ’il quddiem 1-“EnergieStV”), intitolat “Ezenzjoni fiskali ghall-imprizi”,
fil-paragrafu 1 tieghu, jipprevedi li:

“L-ezenzjoni mit-taxxa prevista fl-Artikolu 54 tal-EnergieStG ghandha tintalab minghand 1-[Uffic¢ju
Doganali] li tahtu jaqa’ l-applikant, bil-formola uffi¢jali mehtiega, ghall-prodotti tal-energija kollha
uzati matul il-perijodu kkoncernat. L-applikant ghandu jipprovdi fit-talba tieghu l-indikazzjonijiet
kollha mehtiega ghall-finijiet tal-ezenzjoni u jikkalkola huwa stess l-ammont tal-ezenzjoni.
L-ezenzjoni ghandha tinghata biss jekk t-talba tigi pprezentata lill-[Uffi¢¢ju Doganali] sal-31 ta’
Dicembru tas-sena ta’ wara s-sena kalendarja li fiha jkunu ntuzaw il-prodotti tal-energija.”

L-Artikolu 169 tal-Abgabenordnung (il-Kodic¢i tat-Taxxi), intitolat “Terminu ta’ likwidazzjoni”,
huwa redatt kif gej:

“(1) Likwidazzjoni tat-taxxa, kif ukoll annullament jew emenda taghha ma humiex iktar possibbli
wara l-iskadenza tat-terminu ta’ likwidazzjoni. [...]

(2) It-terminu ta’ likwidazzjoni ghandu jkun:

1. ta’ sena ghad-dazji tas-sisa u l-hlas lura tad-dazji tas-sisa,

[...]"

Skont 1-Artikolu 170 ta’ dan il-kodici, it-terminu ta’ likwidazzjoni jibda jiddekorri mill-ahhar
tas-sena kalendarja li fiha nholoq l-obbligu fiskali.

L-Artikolu 171 tal-imsemmi kodi¢i, intitolat “Proroga tat-terminu” jipprevedi, fil-paragrafu 4
tieghu, li jekk verifika fiskali tkun bdiet qabel l-iskadenza tat-terminu ta’ likwidazzjoni tat-taxxi li
huma s-suggett ta’ din il-verifika fiskali, tali terminu ma jiskadix qabel ma l-avvizi ta’ impozizzjoni
mahruga wara l-imsemmija verifika fiskali jkunu saru definittivi, bla hsara ghal estensjoni tal-istess
terminu skont dispozizzjonijiet ohra.

I1-kawza principali u d-domanda preliminari

Shell ipprezentat, quddiem l-uffi¢¢ju doganali, permezz tal-formola uffi¢jali prevista ghal dan
il-ghan, talba ghal ezenzjoni fiskali skont 1-Artikolu 54(1) tal-EnergieStG, ghall-prodotti
tal-energija li hija uzat ghal finijiet professjonali matul il-perijodu mix-xahar ta’ Awwissu
sax-xahar ta’ Novembru 2010, fil-forma ta’ rimbors parzjali tal-ammont tat-taxxa, kif previst
fl-Artikolu 6(¢) tad-Direttiva 2003/96.

Huwa pacifiku li, ghal dan il-perijodu, il-kundizzjonijiet kollha sabiex Shell tkun tista’ tibbenefika
minn tali tnaqqis fiskali, skont 1-Artikolu 54(1) tal-EnergieStG kienu ssodisfatti, bl-e¢¢ezzjoni
tat-tressiq, fit-terminu stabbilit fl-Artikolu 100 tal-EnergieStV, ta’ talba ghal dan il-ghan, li waslet
ghand l-uffi¢¢ju doganali fix-xahar ta” Mejju 2012. Huwa pacifiku wkoll li, matul is-sena 2011, din
il-kumpannija kienet suggetta ghal kontroll fiskali ghas-sena 2010.

L-Uffi¢cju Doganali ¢ahad it-talba mressqa minn Shell kif ukoll l-ilment imressaq kontra din
id-decizjoni ta’ ¢ahda, rispettivament fit-13 ta’” Awwissu 2012 u fis-27 ta’ Frar 2015, minhabba li
din il-kumpannija ma kinitx ressqet it-talba taghha ghal tnaqqis fiskali fit-terminu stabbilit
fl-Artikolu 100(1) tal-EnergieStV.

Permezz ta’ sentenza tal-1 ta’ Frar 2019, il-Finanzgericht Hamburg (il-Qorti tal-Finanzi ta’
Hamburg, il-Germanja) laqghet ir-rikors ipprezentat minn Shell, billi ddecidiet li din l-ahhar
dispozizzjoni kienet giet osservata, fid-dawl ta¢-¢irkustanzi tal-kaz inkwistjoni u li, fi kwalunkwe
kaz, fir-rigward tad-dritt tal-Unjoni, b’'mod partikolari tal-princ¢ipju ta’ proporzjonalita, 1-Uffic¢ju
Doganali kellu jilga’ t-talba ta’ Shell.

L-Uffic¢cju Doganali pprezenta appell ghal revizjoni minn din is-sentenza quddiem
il-Bundesfinanzhof (il-Qorti Federali tal-Finanzi, il-Germanja), il-qorti tar-rinviju.

Din il-qorti tindika li s-soluzzjoni tat-tilwima fil-kawza principali tiddependi fuq il-punt dwar
jekk, meta talba ghal tnaqqis fiskali mressqa skont l-Artikolu 54(1) tal-EnergieStG —
dispozizzjoni bbazata fuq ir-raba’ inciz tal-Artikolu 5 tad-Direttiva 2003/96 — tasalx quddiem
l-uffic¢ju doganali wara l-iskadenza tat-terminu ghall-prezentata ta’ tali talba, izda billi josservaw
it-terminu ta’ likwidazzjoni tat-taxxa, estiza minhabba kontroll fiskali mibdi minghand
l-applikant, konformement mal-Artikolu 171(4) tal-Kodici tat-Taxxa, id-dritt tal-applikant ghal
dan it-tnaqqis tat-taxxa huwa eskluz, skont 1-Artikolu 100(1) tal-EnergieStV, jew jekk il-prin¢ipju
ta’ proporzjonalita bhala prin¢ipju generali tad-dritt tal-Unjoni jipprekludi lill-awtoritajiet
nazzjonali kompetenti milli jirrifjutaw tali dritt biss minhabba n-nuqqas ta’ konformita
mal-ewwel terminu.

L-imsemmija qorti tirrileva li, fil-mument meta t-talba ghal tnaqgqis fiskali waslet ghand 1-Uffi¢¢ju
Doganali, fix-xahar ta’ Mejju 2012, it-terminu ta’ likwidazzjoni kien ghadu ma skadiex
b’konsegwenza tal-kontroll fiskali li Shell kienet suggetta ghalih matul is-sena 2011. Hija tfakkar
li dan huwa terminu ta’ dekadenza li jservi ¢-certezza legali u l-istabbilta legali kif ukoll il-fatt li
1-Qorti tal-Gustizzja iddecidiet diga fugha.

Barra minn hekk, il-qorti tar-rinviju tosserva, minn naha, li skont il-gurisprudenza tal-Qorti
tal-Gustizzja li tirrizulta mis-sentenzi tat-2 ta’ Gunju 2016, Polihim-SS (C-355/14,
EU:C:2016:403) u tas-7 ta’ Novembru 2019, Petrotel-Lukoil (C-68/18, EU:C:2019:933), imur
kontra d-dritt tal-Unjoni u b'mod partikolari l-principju ta’ proporzjonalita li jigi ssanzjonat
il-ksur ta’ rekwiziti formali previsti mid-dritt nazzjonali permezz ta’ rifjut li jinghata benefi¢¢ju
fiskali previst mid-Direttiva 2003/96 u, min-naha l-ohra, li, skont il-gurisprudenza taghha stess,
it-talba ghal ezenzjoni mit-taxxa “mhux rekwizit sostantiv izda biss rekwizit formali tad-dritt ghal
ezenzjoni mit-taxxa”. Dan jista’ jimmilita, skont din il-qorti, fis-sens li talba barra mit-terminu ma
tipprekludix it-tassazzjoni ta’ prodott tal-energija skont l-uzu reali tieghu, fdan il-kaz bhala
kombustibbli ghal finijiet ta’ negozju. Fkaz bhal dan, l-imsemmija qorti ghandha t-tendenza li
tikkunsidra li, sakemm it-terminu ta’ likwidazzjoni previst fl-Artikolu 169 tal-Kodici tat-Taxxa
ma jkunx skada, id-dritt ghall-ezenzjoni jew ghat-tnaqqis tat-taxxa fuq l-energija ma jistax jigi
rrifjutat mill-awtorita kompetenti, jekk ir-rekwiziti sostantivi previsti ghal dan il-ghan ikunu
ssodisfatti.

II-qorti tar-rinviju tistagsi, madankolluy, jekk il-gurisprudenza ¢¢itata, li tirrigwarda ezenzjonijiet
fiskali obbligatorji previsti mid-Direttiva 2003/96, tapplikax ukoll ghall-ezenzjonijiet fiskali
fakultattivi previsti minn din id-direttiva, li huma s-suggett tal-kawza principali.

F'dawn i¢-cirkustanzi, il-Bundesfinanzhof (il-Qorti Federali tal-Finanzi, il-Germanja) iddecidiet li
tissospendi 1-pro¢eduri quddiemha u li taghmel lill-Qorti tal-Gustizzja d-domanda preliminari li

gejja:

“Il-principju ta’ proporzjonalita [bhala principju generali] tad-dritt tal-Unjoni japplika wkoll
ghat-tnaqqis ta’ taxxa fakultattiv skont ir-raba’ in¢iz tal-ewwel sentenza tal-Artikolu 5
tad-Direttiva [2003/96], b’'mod li l-Istat Membru ma jistax jirrifjuta t-tnaqqis ta’ taxxa ladarba
jkun skada t-terminu previst fid-dritt nazzjonali tieghu sabiex issir talba, jekk fil-mument
tar-ricezzjoni tat-talba mill-awtorita kompetenti, 1-evalwazzjoni tat-taxxa ma tkunx ghadha giet
preskritta?”

Fuq id-domanda preliminari

Permezz tad-domanda taghha, il-qorti tar-rinviju tistagsi, essenzjalment, jekk il-principju ta’
effettivita u l-principju ta’ proporzjonalita, bhala princ¢ipju generali tad-dritt tal-Unjoni,
ghandhomx jigu interpretati fis-sens li, fil-kuntest tal-implimentazzjoni ta” dispozizzjoni bhal dik
tar-raba’ in¢iz tal-Artikolu 5 tad-Direttiva 2003/96, li jippermetti lill-Istati Membri japplikaw, taht
certi kundizzjonijiet, rati ta’ tassazzjoni ddifferenzjati bejn l-uzu ghan-negozju u dak li ma huwiex
tal-prodotti tal-energija u tal-elettriku msemmija minn din id-direttiva, jipprekludu legizlazzjoni
nazzjonali li skontha l-awtoritajiet kompetenti ta’ Stat Membru huma obbligati li jirrifjutaw,
awtomatikament u minghajr ec¢ezzjoni, talba ghal ezenzjoni mit-taxxa pprezentata fil-limitu ta’
zmien ghall-hlas tat-taxxa inkwistjoni, previst mil-ligi nazzjonali, ghar-raguni unika li l-applikant
ma rrispettax il-limitu ta’ zmien stabbilit minn din il-ligi ghall-introduzzjoni ta’ tali talba.

Fir-rigward, fl-ewwel lok, tal-kundizzjonijiet materjali ta’ ezenzjoni mid-dazji tas-sisa
ghall-prodotti tal-energija u tal-elettriku msemmija mid-Direttiva 2003/96, ghandu jitfakkar li din
id-direttiva, kif jirrizulta mill-premessa 3 taghha, ghandha I-ghan li tistabbilixxi livelli minimi ta’
tassazzjoni ghall-parti 1-kbira tal-prodotti tal-energija u tal-elettriku fil-livell tal-Unjoni Ewropea.
Skont id-dispozizzjonijiet maghquda tal-Artikoli 5 u 6 tal-imsemmija direttiva, moqrija fid-dawl
tal-premessi 17 u 21 taghha, 1-Istati Membri jistghu jintroducu rati ta’ tassazzjoni ddifferenzjati,
ezenzjonijiet mit-taxxa jew tnaqqis fiskali tad-dazji tas-sisa, li jaghmlu parti integrali mis-sistema
ta’ tassazzjoni armonizzata stabbilita mill-istess direttiva (ara, f'dan is-sens, is-sentenza tad-9 ta’
Settembru 2021, Hauptzollamt B (Tnaqqis fiskali fakultattiv), C-100/20, EU:C:2021:716, punt 30).

L-Artikolu 5 tad-Direttiva 2003/96 jaghti ghalhekk il-possibbilta lill-Istati Membri li japplikaw,
fl-osservanza tal-livelli minimi ta’ tassazzjoni previsti minn din id-direttiva kif ukoll b’osservanza
tad-dritt tal-Unjoni, rati ta’ tassazzjoni differenti f'certi kazijiet elenkati f'dan l-artikolu, fosthom
dak previst fir-raba’ in¢iz tieghu, dwar l-uzu ghan-negozju u dak li ma huwiex, tal-prodotti
tal-energija u tal-elettriku msemmija fl-Artikoli 9 u 10 tal-imsemmija direttiva. Din il-fakulta
taghmel parti integrali mis-sistema ta’ tassazzjoni armonizzata stabbilita mill-istess direttiva (ara,
fdan is-sens, is-sentenza tad-9 ta’ Settembru 2021, Hauptzollamt B (Tnaqgqis fiskali fakultattiv),
C-100/20, EU:C:2021:716, punt 30).

Minn dan isegwi li l-operaturi ekonomici suggetti ghal rata mnaqqsa tat-taxxa kkoncernata b’talba
ta’ dispozizzjoni tad-dritt nazzjonali li timplimenta l-imsemmija possibbilta, meta jinsabu
f'sitwazzjoni paragunabbli ghal dik tal-operaturi ekonomi¢i suggetti ghar-rata normali ta’ din
it-taxxa skont dispozizzjoni obbligatorja tad-Direttiva 2003/96, ma ghandhomx, konformement
mal-prin¢ipju ta’ ugwaljanza fit-trattament, jigu ttrattati b’'mod differenti minn dawn tal-ahhar,
sakemm tali trattament ma jkunx oggettivament iggustifikat (ara, fdan is-sens, is-sentenza tad-9
ta’ Settembru 2021, Hauptzollamt B (Tnaqqis fiskali fakultattiv), C-100/20, EU:C:2021:716,
punti 31 u 32).

Fit-tieni lok, peress li l-kundizzjonijiet formali u procedurali dwar it-tressiq ta’ talba
ghall-ezenzjoni mit-taxxa imposta fuq il-prodotti tal-energija jew fuq l-elettriku, ibbazata fuq
legizlazzjoni nazzjonali li timplimenta l-possibbilta prevista fir-raba’ inciz tal-Artikolu 5
tad-Direttiva 2003/96, peress li la hija pprecizata minn din id-direttiva, u lanqas minn att iehor
tad-dritt tal-Unjoni, huwa l-ordinament guridiku intern ta” kull Stat Membru li ghandu jirregola
dawn il-kundizzjonijiet, skont il-principju tal-awtonomija proc¢edurali, bla hsara madankollu li
dawn ma jkunux inqas favorevoli minn dawk li jirregolaw sitwazzjonijiet komparabbli ta’ natura
interna (princ¢ipju ta’ ekwivalenza) u li ma jaghmlux fil-prattika impossibbli jew ecc¢essivament
difficli l-ezercizzju tad-drittijiet moghtija mill-ordinament guridiku tal-Unjoni (prin¢ipju ta’
effettivita) ara, b’analogija, is-sentenza tad-9 ta’ Settembru 2021, GE Auto Service Leasing,
C-294/20, EU:C:2021:723, punt 59).

L-istess japplika fir-rigward, b’'mod partikolari, tal-iffissar tat-termini ghall-ezercizzju ta’ dawn
id-drittijiet, b’'mod partikolari tat-termini ta’ preskrizzjoni u ta’ dekadenza. Fil-fatt, hija
gurisprudenza stabbilita li l-iffissar ta’ termini ragonevoli taht piena ta’ dekadenza jikkostitwixxi
talba tal-prin¢ipju fundamentali ta’ ¢certezza legali, li huwa intiz li jiggarantixxi l-prevedibbilta
persuna taxxabbli, fid-dawl tad-drittijiet u tal-obbligi taghha fir-rigward tal-awtorita tat-taxxa,
ma tkunx tista’ tigi kkontestata b’'mod indefinit (ara, fdan is-sens, is-sentenzi tal-21 ta’
Gunju 2012, Elsacom, C-294/11, EU:C:2012:382, punt 29, kif ukoll tal-14 ta’
Ottubru 2021,Finanzamt N u Finanzamt G (Komunikazzjoni tal-assenjazzjoni), C-45/20 u
C-46/20, EU:C:2021:852, punt 59, u l-gurisprudenza ccitata).

Madankollu, tali termini ghandhom japplikaw bl-istess mod ghad-drittijiet fil-qasam fiskali
bbazati fuq id-dritt intern u ghal dawk, analogi, ibbazati fuq id-dritt tal-Unjoni, minbarra li ma
ghandhomx irendu prattikament impossibbli jew eccessivament difficli 1-ezerc¢izzju tad-dritt
ikkoncernat (ara, f'dan is-sens, is-sentenza tat-30 ta’ April 2020, CTT — Correios de Portugal,
C-661/18, EU:C:2020:335, punt 59 u l-gurisprudenza ccitata).

L-osservanza tar-rekwiziti li jirrizultaw mill-principji ta’ ekwivalenza u ta’ effettivita fir-rigward
specifikament tat-termini ta’ preskrizzjoni u ta’ dekadenza ghandha tigi ezaminata billi jittiehdu
inkunsiderazzjoni r-rwol tar-regoli nazzjonali li jistabbilixxu dawn it-termini fil-pro¢edura
kollha, l-izvolgiment ta’ din il-pro¢edura u l-karatteristici partikolari ta’ dawn ir-regoli quddiem
id-diversi qrati nazzjonali (ara, fdan is-sens, is-sentenza tal-14 ta’ Ottubru 2020, Valoris,
C-677/19, EU:C:2020:825, punt 22 u l-gurisprudenza ccitata).

Fil-fatt, tali termini ma humiex ta’ natura li jaghmlu prattikament impossibbli jew ec¢cessivament
difficli 1-ezercizzju tad-drittijiet moghtija mill-ordinament guridiku tal-Unjoni, anki jekk, bhala
principju, id-dekorrenza ta’ dawn it-termini jaghti lok gha¢-c¢ahda, totali jew parzjali, tal-azzjoni
mibdija (sentenza tal-21 ta’ Ottubru 2021, Wilo Salmson France, C-80/20, EU:C:2021:870,
punt 95 u l-gurisprudenza ¢citata).

Fdan il-kaz, il-legizlazzjoni inkwistjoni fil-kawza principali tipprevedi, minn naha, terminu ta’
sena ghal-likwidazzjoni tat-taxxa fuq l-energija, ikkalkolat mill-ahhar tas-sena kalendarja li fiha
nholoq l-obbligu fiskali. Fil-kaz ta’ verifika fiskali, dan it-terminu ma jiskadix sad-data li fiha
l-avvizi ta’ impozizzjoni mahruga wara din il-verifika jsiru definittivi. Min-naha l-ohra, din
il-legizlazzjoni tipprevedi terminu ghat-tressiq ta’ talba ghal ezenzjoni fiskali quddiem
l-awtoritajiet nazzjonali kompetenti, tal-istess tul u, qabelxejn, bl-istess punt ta’ tluq tat-terminu
ta’ likwidazzjoni. L-iskadenza tat-terminu ta’ tressiq ta’ din it-talba twassal awtomatikament u
minghajr eccezzjoni ghar-rifjut tal-imsemmija talba, anki jekk it-terminu ta’ likwidazzjoni
tat-taxxa jkun ghadu ma skadiex, minhabba sospensjoni, interruzzjoni jew estensjoni li tista’ tkun
is-suggett taghha.

Issa, il-principju ta’ effettivita jipprekludi I-legizlazzjoni nazzjonali inkwistjoni fil-kawza prin¢ipali,
jekk din ghandha tigi interpretata fis-sens li n-nuqqas ta’ osservanza tat-terminu ghat-tressiq ta’
talba ghal ezenzjoni fiskali jwassal awtomatikament u minghajr eccezzjoni ghar-rifjut ta’ din
it-talba, inkluz meta t-terminu ta’ likwidazzjoni tat-taxxa kkonc¢ernata — li ghandu l-istess tul u
l-istess punt ta’ tluq bhat-terminu ghall-prezentazzjoni tat-talba u li jista’ jigi interrott, sospiz jew
estiz — ikun ghadu ma skadiex b’'mod partikolari minhabba kontroll fiskali li l-applikant huwa
suggett ghalih. Fil-fatt, fdin l-ipotezi, tali legizlazzjoni tista’ c¢cahhad, indipendentement
mic-¢irkustanzi tal-kawza inkwistjoni, persuna taxxabbli mid-dritt taghha ghall-ezenzjoni,
filwaqt li I-Istat Membru kkoncernat ghazel li jiggarantixxi dan id-dritt lill-operaturi ekonomici
fit-territorju tieghu.

Dawn il-kunsiderazzjonijiet huma kkorroborati mill-princ¢ipju ta’ proporzjonalita, bhala principju
generali tad-dritt tal-Unjoni, li l-qorti tar-rinviju titlob l-interpretazzjoni taghhom u li
d-dispozizzjonijiet nazzjonali li jimplimentaw id-dritt tal-Unjoni ghandhom ukoll josservaw (ara,
fdan is-sens, is-sentenzi tat-13 ta’ Lulju 2017, Vakary Baltijos laivy statykla, C-151/16,
EU:C:2017:537, punt 45, tad-9 ta’ Settembru 2021, Hauptzollamt B (Tnaqqis fiskali fakultattiv),
C-100/20, EU:C:2021:716, punt 31 u tat-30 ta’ Gunju 2022, ARVI ir ko, C-56/21, EU:C:2022:509,
punt 34). Dan il-princ¢ipju jimponi fuq l-Istati Membri l-obbligu li jirrikorru ghal mezzi li, filwaqt
li jippermettu li jintlahaq effi¢jentement l-ghan imfittex mil-legizlazzjoni nazzjonali,

jippregudikaw mill-inqas possibbli l-principji stabbiliti mil-legizlazzjoni tal-Unjoni (ara, fdan
is-sens, is-sentenza tal-14 ta’ Ottubru 2021, Finanzamt N u Finanzamt G (Komunikazzjoni
tal-assenjazzjoni), C-45/20 u C-46/20, EU:C:2021:852, punt 62 u l-gurisprudenza ccitata).

I-Qorti tal-Gustizzja diga ddecidiet li legizlazzjoni nazzjonali li, fit-terminu generali ta’
preskrizzjoni ta’ hames snin, tipprekludi lil persuna taxxabbli li naqset milli titlob it-tnaqgqis
tal-VAT tal-input, milli tirrettifika d-dikjarazzjonijiet tal-VAT taghha ghall-perijodi li diga kienu
s-suggett ta’ kontroll fiskali, billi ttellitha d-dritt ghal tnaqgqis, tidher, fid-dawl tal-pozizzjoni
centrali li jokkupa d-dritt ghal tnaqqis fis-sistema tal-VAT, sproporzjonata fir-rigward tal-ghan
intiz mil-legizlazzjoni nazzjonali, fil-kaz fejn ebda frodi u minghajr pregudizzju ghall-bagit
tal-Istat ma jkunu stabbiliti (sentenza tas-26 ta’ April 2018, Zabrus Siret, C-81/17,
EU:C:2018:283, punt 51). Din l-evalwazzjoni tapplika, mutatis mutandis, ghal legizlazzjoni bhal
dik inkwistjoni fil-kawza principali.

Peress li ma jidhirx li, f¢irkustanzi bhal dawk imsemmija fil-punt 30 ta’ din is-sentenza,
l-ammissjoni ta’ talba ghal ezenzjoni jew ghal tnaqqis fiskali mressqa wara l-iskadenza
tat-terminu ghall-prezentazzjoni ta’ tali talba izda fl-osservanza tat-terminu ta’ likwidazzjoni
tat-taxxa inkwistjoni, hija inkompatibbli mal-princ¢ipju ta’ certezza legali, u fid-dawl tal-istruttura
generali u tal-ghan tad-Direttiva 2003/96 li huma bbazati fuq il-principju li I-prodotti tal-energija
huma ntaxxati skont l-uzu reali taghhom (sentenza tat-2 ta’ Gunju 2016, ROZ-SWIT, C-418/14,
EU:C:2016:400, punt 33), ghandu jigi kkunsidrat li 1-prin¢ipju ta’ proporzjonalita jipprekludi
wkoll legizlazzjoni nazzjonali bhal dik inkwistjoni fil-kawza principali, meta l-uzu reali
tal-prodotti tal-energija ma jkunx dubjuz.

Fid-dawl ta’ dak kollu li ntqal iktar’ il fuq, ir-risposta ghad-domanda maghmula ghandha tkun li
l-principju ta’ effettivita u l-princ¢ipju ta’ proporzjonalita bhala prin¢ipji generali tad-dritt
tal-Unjoni, ghandhom jigu interpretati fis-sens li, fil-kuntest tal-implimentazzjoni ta’
dispozizzjoni bhal dik tar-raba’ inciz tal-Artikolu 5 tad-Direttiva 2003/96, li tippermetti lill-Istati
Membri japplikaw, taht certi kundizzjonijiet, rati ta’ tassazzjoni ddifferenzjati bejn il-uzu
ghan-negozju u dak li ma huwiex tal-prodotti tal-energija u tal-elettriku msemmija minn din
id-direttiva, huma jipprekludu legizlazzjoni nazzjonali li permezz taghha l-awtoritajiet
kompetenti ta’ Stat Membru huma obbligati li jirrifjutaw, awtomatikament u minghajr
eccezzjoni, talba ghal ezenzjoni mit-taxxa pprezentata fit-terminu ta’ likwidazzjoni tat-taxxa
inkwistjoni, previst mil-ligi nazzjonali, ghar-raguni unika li l-applikant ma rrispettax il-limitu ta’
zmien stabbilit minn din il-ligi ghall-introduzzjoni ta’ tali talba.

Fuq l-ispejjez

Peress li I-procedura ghandha, fir-rigward tal-partijiet fil-kawza prin¢ipali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, minbarra dawk tal-imsemmija
partijiet, ma jistghux jithallsu lura.

Ghal dawn il-motivi, Il-Qorti tal-Gustizzja (It-Tmien Awla) taqta’ u tiddeciedi:

Il-principju ta’ effettivita u I-princ¢ipju ta’ proporzjonalita, bhala principji generali tad-dritt
tal-Unjoni,

ghandhom jigu interpretati fis-sens li:

fil-kuntest tal-implimentazzjoni ta’ dispozizzjoni bhal dik tar-raba’ in¢iz tal-Artikolu 5
tad-Direttiva 2003/96, li tippermetti lill-Istati Membri japplikaw, taht certi kundizzjonijiet,
rati ta’ tassazzjoni ddifferenzjati bejn il-uzu ghan-negozju u dak li ma huwiex tal-prodotti
tal-energija u tal-elettriku msemmija minn din id-direttiva, huma jipprekludu legizlazzjoni
nazzjonali li permezz taghha l-awtoritajiet kompetenti ta’ Stat Membru huma obbligati li
jirrifjutaw, awtomatikament u minghajr eccezzjoni, talba ghal ezenzjoni mit-taxxa
pprezentata fit-terminu ta’ likwidazzjoni tat-taxxa inkwistjoni, previst mil-ligi nazzjonali,
ghar-raguni unika li l-applikant ma rrispettax il-limitu ta’ Zzmien stabbilit minn din il-ligi
ghall-introduzzjoni ta’ tali talba.

Firem

